
ᐱᓇᓱᕝᕕᐅᑉ ᐊᐅᓚᑕᖓ: 
ᐃᓘᓐᓈᒍᑦ ᐊᐅᓚᑦᓯᓂᓕᕆᕕᒃ 
 

ᐊᖏᕐᑕᐅᔪᖅ ᐆᒧᖓ: 
 

ᑲᔪᓯᒃᑫᔨ 

ᐅᓪᓘᑉ ᐱᒋᐊᕐᕕᖓ: 
ᔮᓄᐊᕆ 1, 2003. 

ᓅᑕᐅᔪᖅ ᐆᒧᖓ: 
 

ᐱᑦᔪᑎᖏᑦ: 
Youth Protection Act (CQLR, c. P-34.1) 
Art. 163.1 / Criminal Code 

 

 
 
ᐅᕕᒐᕐᑐᓕᕆᔩᑦ ᐱᖁᔭᖏᑦ ᐊᑑᑎᔭᐅᒋᐊᖃᕐᑐᓂᒃ ᐃᓕᓐᓂᐊᓂᕐᒥᒃ ᐱᓇᓱᐊᕐᑐᓄᑦ ᓄᐃᑎᑦᓯᓯᒪᒻᒪᑕ 
ᓴᐳᒻᒥᔭᐅᒋᐊᖃᕐᓂᖏᓐᓄᑦ ᐱᐊᕃᑦ/ ᑲᒃᑲᓛᑦ ᐊᑦᑕᓇᕐᑐᒦᑎᑕᐅᑦᑌᓕᒋᐊᖃᕐᓂᖓᓄᑦ ᐊᒻᒪᓗ/ ᐅᕝᕙᓘᓐᓃᑦ 
ᐱᕈᕐᐸᓕᐊᓂᖓ ᐊᑦᑕᓇᕐᑐᒦᑎᑕᐅᑉᐸᑦ. ᑲᑎᕕᒃ ᐃᓕᓐᓂᐊᓂᓕᕆᓂᖅ ᑖᒃᑯᓂᖓ ᐱᖁᔭᕐᓂᒃ 
ᓲᓱᒋᔭᐅᑎᑦᓯᓯᐊᕋᓱᐊᕐᓂᐊᐳᖅ ᐱᒍᓐᓇᕕᓕᒫᑦᓯᐊᖓᓄᑦ, ᑖᒃᑯᓂᖓᓗ ᒪᓕᒐᕐᓂᒃ ᑐᑭᓯᓇᕐᑎᓯᑦᓯᐊᕈᒪᑦᓱᓂ. 
 
 
1. ᐱᑦᔪᑎᖏᑦ 
 
1.1 ᐱᑦᔪᑎᖓ 
  

ᑖᒃᑯᐊ ᒪᓕᒉᑦ ᓄᐃᑕᑎᑦᓯᔪᑦ ᐱᖁᔦᑦ ᐱᒻᒪᕆᐅᓂᖕᖑᐊᖏᓐᓂᒃ ᐅᕕᒐᕐᑐᐃᑦ 
ᐱᖁᔭᖏᓐᓂᒃ ᐱᖁᔭᕐᑕᖃᕐᒪᑦ ᐃᓕᓐᓂᐊᓂᕐᒥᒃ ᐱᓇᓱᐊᕐᑎᓄᑦ  
ᑲᒪᒋᔭᐅᒋᐊᖃᕐᑐᓂᒃ. 
 

1.2 ᑐᑭᖏᑦ 
 
 
 
 

ᑖᒃᑯᓇᓂ ᒪᓕᒐᕐᓂ ᐅᑯᐊ ᐅᖃᐅᓰᑦ ᐃᒫᒃ ᑐᑭᖃᕐᑐᑦ: 

ᐊ) ᐱᐊᕋᖅ/ ᑲᒃᑲᓛᖅ: ᐃᓄᒃ 18 ᐊᑖᓂ ᐅᑭᐅᓕᒃ; 

ᐸ) ᐊᖓᔪᕐᖄᕆᔭᐅᔪᖅ: ᐊᑖᑕᖓ, ᐊᓈᓇᖓᓗ ᐅᕝᕙᓘᓐᓃᑦ  
 ᐃᓄᒃ ᐱᐊᕋᕐᒥᒃ/ ᑲᒃᑲᓛᒥᒃ ᑲᒪᔨᐅᔪᖅ, ᓇᓪᓕᐊᒍᑐᐃᓐᓇᖅ. 

 
 
2. ᐅᕕᒐᕐᑐᓕᕆᔩᑦ ᐱᖁᔭᖓᑦ 
 
2.1 ᐱᖁᔭᐅᑉ ᐱᑦᔪᑎᖓ 
 
 
 
 
 
 
 
 
 
 

ᐅᕕᒐᕐᑐᐃᑦ ᐱᖁᔭᖏᑦ ᓇᓗᓀᕐᓯᒍᑎᐅᕗᑦ ᖃᓄᐃᖕᖏᓯᐊᕐᑐᒥᒃ,  
ᑲᒪᒋᔭᐅᑦᓯᐊᓂᕐᒥᒃ ᐃᓕᓐᓂᐊᑎᑕᐅᓂᕐᒥᓗ ᐱᒍᓐᓇᐅᑎᖃᕐᓂᖏᓐᓂᒃ ᐱᐊᕃᑦ/  
ᑲᒃᑲᓛᑦ ᑲᒪᒋᔨᖃᑦᓯᐊᕆᐊᖃᕐᓂᖏᓐᓂᓗ, ᐊᖓᔪᕐᖄᒥᓂᒃ ᓯᕗᓪᓕᐹᑦᓯᐊᒥᒃ.  
ᑖᒃᑯᐊ ᐱᖁᔦᑦ ᐱᖁᔭᖕᖑᑎᑕᐅᑎᓪᓗᒋᑦ ᐱᖁᔭᓕᐅᕐᑏᑦ ᐅᓇᑕᒡᒑᓯᒪᔪᑦ 
ᐊᖓᔪᕐᖄᕆᔭᐅᔪᑦ ᐊᑦᑕᓀᑦᑐᓯᐊᒥᒃ ᐱᕈᕐᐸᓕᐊᑦᓯᐊᓇᕐᑐᒥᒃ 
ᐃᖏᕐᕋᑎᑦᓯᒋᐊᖃᕐᓂᖏᓐᓂᒃ ᕿᑐᕐᖓᒥᓂᒃ. ᒪᓕᒐᕆᔭᐅᓂᐊᕐᑐᒥᒃ 
ᓄᐃᑎᑕᐅᔪᖃᕐᓯᒪᕗᖅ ᐊᖓᔪᕐᖄᕆᔭᐅᔪᑦ ᕿᑐᕐᖓᒥᓂᒃ ᑲᒪᒍᓐᓇᓯᐊᕐᓂᖏᑉᐸᑕ. 
ᑲᒪᒋᔭᐅᒋᐊᖃᕐᑐᑦ ᐱᖁᔭᕐᒥ ᐅᖃᕐᑕᐅᓯᒪᔪᑦ ᓱᕐᕃᓂᖃᕐᑐᑦ ᐃᓕᓐᓂᐊᓂᓕᕆᓂᐅᑉ 
ᐱᓇᓱᑦᑎᖏᓐᓂᒃ ᐱᑐᑦᓯᒪᓂᖃᕐᐳᑦ ᑐᓴᕐᑕᐅᑎᑦᓯᓂᑐᐃᓐᓇᒥᒃ ᑲᒪᒍᓐᓇᓚᕆᑦᑐᓄᑦ. 

2.2 ᐅᕕᒐᕐᑐᓕᕆᔩᑦ 
 ᑲᒪᒋᐊᓯᓂᖓ 
  

ᐅᕕᒐᕐᑐᓕᕆᔩᑦ ᑐᑭᒧᐊᑦᑎᓯᔨᖓ ᐱᖁᔭᐅᑉ ᐊᑐᕐᑎᑕᐅᓂᖓᓂᒃ ᑲᒪᒋᔭᖃᕐᐳᖅ 
ᑲᒪᒋᐊᖃᑦᑕᑐᑦᓴᐅᓱᓂᓗ ᐱᐊᕋᕐᒥᒃ/ ᑲᒃᑲᓛᒥᒃ ᐊᑦᑕᓇᕐᑐᒦᑦᑐᖃᓕᕐᐸᑦ 
ᐱᕈᕐᐸᓕᐊᓂᖓᓗᑦ ᐊᑦᑕᓇᕐᑐᒦᑎᑕᐅᓕᕐᐸᑦ ᐅᕝᕙᓘᓐᓃᑦ  
ᐊᑦᑕᓇᕐᑑᒥᑐᐃᓐᓇᕆᐊᖃᕐᐸᑦ. 

 
2.3 ᐊᑦᑕᓇᕐᑐᒦᒋ- 
 ᐊᖃᖕᖏᓂᖓ 
 ᐱᕈᕐᐸᓕᐊᓂᖓᓗ 
 ᐱᐊᕋᐅᑉ/ ᑲᒃᑲᓛᑉ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐱᖁᔭᖅ ᒪᓕᓪᓗᒍ, ᐊᑦᑕᓇᕐᑐᒦᖕᖏᓂᖅ ᐊᒻᒪᓗ/ ᐅᕝᕙᓘᓐᓃᑦ ᐱᕈᕐᐸᓕᐊᓂᖓ 
ᐱᐊᕋᐅᑉ/ ᑲᒃᑲᓛᑉ ᐊᑦᑕᓇᕐᑐᒦᓂᕋᕐᑕᐅᒐᔭᕐᐳᖅ ᐃᒣᑦᑑᒍᓂ: 

a) ᐊᖓᔪᕐᖄᕆᔭᐅᔪᖅ ᐃᓅᒍᓐᓀᐸᑦ ᐅᕝᕙᓘᓐᓃᑦ ᕿᑐᕐᖓᒥᓂᒃ 
ᑲᒪᑦᓯᐊᖏᑉᐸᑦ, ᐃᑉᐱᒍᓱᑦᓯᐊᖏᑉᐸᑦ ᐊᒻᒪᓗ/ ᐅᕝᕙᓘᓐᓃᑦ, 
ᐃᓕᓐᓂᐊᑎᑦᓯᖏᑉᐸᑦ; 

b) ᐱᐊᕋᐅᑉ/ ᑲᒃᑲᓛᑉ ᐃᓱᒪᖓ ᐅᕝᕙᓘᓐᓃᑦ ᐱᕈᕐᐸᓕᐊᓂᖓ  
ᓱᕐᕋᑕᐅᓯᒪᑉᐸᑦ ᑲᒪᒋᔭᐅᑦᓯᐊᖏᓐᓂᑯᒥᓄᑦ ᐅᕝᕙᓘᓐᓃᑦ 
ᐃᓄᑑᑎᑕᐅᖃᑦᑕᐸᑦ ᐅᕝᕙᓘᓐᓃᑦ ᐱᒻᒪᕆᐅᔪᒥᒃ ᐊᑯᓂᕆᓗᐊᕐᑐᒥᓪᓗ 
ᐊᖓᔪᕐᖄᒥᓄᑦ ᑲᖐᒋᔭᐅᑦᓯᐊᖏᑉᐸᑦ; 

c) ᐱᐊᕋᐅᑉ ᑎᒥᖓᑕ ᖃᓄᐃᖕᖏᓯᐊᕐᓂᖓ ᐊᑦᑕᓇᕐᑐᒦᑎᑕᐅᑉᐸᑦ 
ᑲᒪᒋᔭᐅᑦᓯᐊᖏᓐᓂᑯᒥᓄᑦ; 

d) ᐱᐊᕋᐳᑉ/ ᑲᒃᑲᓛᑉ ᑭᖕᖒᒪᒋᔭᖏᑦ ᐃᓅᒐᓱᐊᕈᑎᒋᓂᐊᕐᓄᒋᑦ 
ᐱᑕᖃᕐᑎᑕᐅᖕᖏᐸᑕ; 

e) ᐱᐊᕋᖅ/ ᑲᒃᑲᓛᖅ ᑲᒪᒋᔨᖃᕐᐸᑦ ᐱᐅᓯᕐᓘᑎᖃᕐᑐᒥᒃ ᐊᒻᒪᓗ/  
ᐅᕝᕙᓘᓐᓃᑦ ᐃᓅᓯᖃᕐᐸᑐᒥᒃ ᐱᐊᕋᖅ/ ᑲᒃᑲᓛᖅ ᐃᓱᒪᖓ ᑎᒥᖓᓗ 
ᐊᑦᑕᓇᕐᑐᒦᑎᑕᐅᓕᕐᑎᓗᒋᒃ; 

f) ᐱᐊᕋᖅ/ ᑲᒃᑲᓛᖅ ᑐᑦᓯᕃᓐᓈᖑᑉᐸᑦ ᐃᓅᒐᓱᐊᕈᑎᒋᓗᒍ 
ᐱᓇᓱᑦᑎᑕᐅᖃᑦᑕᐸᑦ ᐱᒍᓐᓇᓂᖓᓂᒃ ᐊᖏᓂᕐᓴᐅᔪᒥᒃ, ᐅᕝᕙᓘᓐᓃᑦ 
ᑕᑯᓐᓇᒐᐅᑎᑕᐅᖃᑦᑕᐸᑦ ᐊᑭᓕᕐᑐᒐᐅᑎᑕᐅᓗᓂ ᐅᑭᐅᖏᓐᓄᑦ 
ᓈᒻᒪᖏᑦᑐᓂᒃ ᐱᐅᓯᖃᕐᑎᑕᐅᓗᓂ; 

g) ᐱᐊᕋᖅ/ ᑲᒃᑲᓛᖅ ᐃᑦᓯᒎᕐᓂᓗᕝᕕᐅᓯᒪᑉᐸᑦ ᐅᕝᕙᓘᓐᓃᑦ ᑎᒥᒥᒍᑦ 
ᐃᓕᐊᕐᔫᖃᑦᑕᐸᑦ ᐱᑦᓯᐊᑕᐅᖕᖏᓂᕐᒥᒍᑦ ᑲᖐᒋᔭᐅᑦᓯᐊᖏᓐᓂᒥᒍᓪᓘᓃᑦ; 

h) ᐱᐊᕋᖅ ᐱᐅᓯᕐᓗᓚᕆᒻᒥᒃ ᐱᐅᓯᖃᕐᐸᑦ ᐊᖓᔪᕐᖄᒋᒃ ᐱᐅᓯᕐᓘᑎᖓᓂᒃ 
ᓄᕐᖃᑎᑦᓯᒐᓱᐊᕐᑎᓇᒋᒃ ᐊᑦᑕᓀᑦᑐᒦᒋᐊᖃᕐᓂᖓᓂᒃ ᐱᕈᕐᐸᓕᐊᓂᖓᓂᓪᓗ 
ᐱᐊᕋᐅᑉ/ ᑲᒃᑲᓛᑉ ᐊᑦᑕᓇᕐᑐᒦᑎᑦᓯᓕᕐᑐᓂᒃ ᐅᕝᕙᓘᓐᓃᑦ 
ᐃᑲᔪᕋᓱᐊᕋᓗᐊᕋᒥᒃ ᓱᒍᓐᓇᖏᕐᐸᓃᒃ ᐊᖓᔪᕐᖄᒋᒃ; 

 
 ᐃᓗᓯᕐᓱᓯᐊᕐᓂᖅ 
 ᐊᑦᑕᓀᑦᑐᒦᓐᓂᓗ 
 
 

ᑌᒣᒐᓗᐊᕐᑎᓗᒍ ᐱᐊᕋᐅᑉ/ ᑲᒃᑲᓛᑉ ᐊᖓᔪᕐᖄᒋᒃ ᐃᓅᒍᓐᓀᓯᒪᑎᓪᓗᒋᒃ 
ᐊᑦᑕᓇᕐᑐᒦᓐᓂᕋᕐᑕᐅᒐᔭᖕᖏᑐᖅ ᑲᒪᒋᔨᖃᑦᓯᐊᑐᐊᕈᓂ ᐃᑉᐱᒍᓱᑦᓯᐊᑐᒥᒃ 
ᐱᕈᕐᓭᓯᐊᕐᑐᒥᒃ ᐃᓕᓐᓂᐊᕆᐊᕐᑎᓯᑦᓯᐊᓲᒥᒃ, ᑭᖕᖒᒪᒋᔭᖏᓐᓂᓗ  
ᐱᑕᖃᕐᑎᑦᓯᐊᑐᒥᒃ. 

 
 
3. ᑐᓴᕐᑕᐅᑎᑦᓯᓂᖅ 
 
3.1 ᓱᓇᐅᕙ 
 ᑐᓴᕐᑕᐅᑎᑦᓯᓂᖅ 
 

ᑐᓴᕐᑕᐅᑎᑦᓯᓂᖅ ᑐᑭᖃᕐᐳᖅ ᖃᐅᔨᑎᑦᓯᓂᕐᒥᒃ ᐅᕕᒐᕐᑐᓕᕆᔩᑦ  
ᑐᑭᒧᐊᑦᑎᓯᔨᖓᓂᒃ ᐱᐊᕋᖅ/ ᑲᒃᑲᓛᖅ ᐊᑦᑕᓇᕐᑐᒦᓐᓂᖓᓂᒃ ᐱᕈᕐᐸᓕᐊᓂᕐᒥᒍᓪᓗ 
ᑲᒪᒋᔭᐅᑦᓯᐊᖏᓐᓂᖓᓂᒃ ᐅᕝᕙᓘᓐᓃᑦ ᐊᑦᑕᓇᕐᑐᒦᑐᐃᓐᓇᕆᐊᖃᕐᓂᖓᓂᒃ. 

3.2 ᑐᓴᕐᑎᓯᒋᐊᖃᕐᓂᖅ 
  
 
 
 
 
 
 
 
 
 
 
 
 
 
 
 
 
 
 
 
 
 

ᑐᓴᕐᑎᓯᒋᐊᖃᕐᓂᖅ ᐊᑦᔨᒌᖕᖏᑑᕗᖅ ᖃᓄᐃᓕᖓᓂᐅᔪᖅ ᒪᓕᑦᓱᒍ  
ᐃᓕᓐᓂᐊᑎᑦᓯᔨ, ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖓᑦ, ᐃᓕᓐᓂᐊᑎᓂᒃ ᐃᑲᔪᕐᑎ 
ᐅᕝᕙᓘᓐᓃᑦ ᐃᓕᓐᓂᐊᓂᓕᕆᓂᐅᑉ ᐱᓇᓱᑦᑎᖓᑦᑕ ᓇᓪᓕᖓ ᐃᓚᐅᒋᐊᖃᕐᐸᑦ 
ᐋᕐᕿᓯᒪᓂᖃᕐᐳᑦ ᐊᑦᔨᒌᖕᖏᑐᓂᒃ: 

a) ᓇᓪᓕᑐᐃᓐᓇᖓᑦ ᐃᓕᓐᓂᐊᑎᑦᓯᔩᑦ, ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᑦ, 
ᐊᒻᒪᓗ/ ᐅᕝᕙᓘᓐᓃᑦ ᐃᓕᓐᓂᐊᑎᓂᒃ ᐃᑲᔪᕐᑏᑦ ᐃᓕᓐᓂᐊᓂᓕᕆᓂᕐᒥ 
ᐱᓇᓱᐊᕐᕕᖃᕐᑐᖅ ᑐᕃᓐᓇᑐᒥᒃ ᐱᐊᕋᕐᒥᒃ/ ᑲᒃᑲᓛᒥᒃ ᑲᒪᒋᔭᖃᕐᐸᑐᖅ 
ᐱᓇᓱᐊᕐᓂᒥᓂ ᐱᑦᔪᑎᑦᓴᒥᒃ ᒪᓗᒋᑦᓴᓯᒪᒍᓂ ᐱᐊᕋᐅᑉ/ ᑲᒃᑲᓛᑉ 
ᐊᑦᑕᓇᕐᑐᒦᑐᐃᓐᓇᕆᐊᖃᕐᓂᖓᓂᒃ ᐊᒻᒪᓗ/ ᐅᕝᕙᓘᓐᓃᑦ  
ᐱᕈᕐᐸᓕᐊᓂᕐᒥᒍᑦ ᐊᑦᑕᓇᕐᑐᒦᑎᑕᐅᑐᐃᓐᓇᕆᐊᖃᕐᓂᖓᓂᒃ 
ᑐᓴᕐᑎᓯᒋᐊᖃᕐᐳᖅ ᐊᑯᓂᕆᑦᓯᒍᓐᓀᓗᓂ ᐅᕕᒐᕐᑐᓕᕆᔩᑦ 
ᑐᑭᒧᐊᑦᑎᓯᔨᖓᓂᒃ. ᑕᒪᓐᓇ ᑐᓴᕐᑕᐅᑎᑦᓯᒋᐊᖃᕐᓂᖓ  
ᓇᓪᓕᑐᐃᓐᓇᖓᒍᑦ ᒪᓕᒐᕐᒥ 2.3-ᒥ ᐅᖃᕐᑕᐅᓯᒪᔪᖅ; 

b) ᓇᓪᓕᑐᐃᓐᓇᖓᑦ ᐱᓇᓱᑦᑏᑦ ᑐᓴᕐᑎᓯᒋᐊᖃᕐᐳᖅ ᒪᓕᒐᕐᓂ 2.3 g)-  
ᒦᑦᑐᒥᒃ ᖃᐅᔨᒪᒍᓂ ᑐᑭᖃᕐᑐᖅ ᐃᑦᓯᒎᓂᕐᓗᕕᐅᔪᒥᒃ ᐊᒻᒪᓗ/  
ᐅᕝᕙᓘᓐᓃᑦ ᑎᒥᒥᒍᑦ ᐱᑦᓯᐊᑕᐅᖕᖏᑐᒥᒃ ᐱᓗᑲᑦᑕᐅᓂᕐᒥᒍᑦ 
ᑲᖐᒋᔭᐅᑦᓯᐊᖏᓐᓂᒥᒍᓪᓘᓃᑦ. ᐊᓯᖏᓐᓄᑦ ᐊᑑᑎᔪᓄᑦ  
ᑐᓴᕐᑕᐅᑎᑦᓯᓂᖅ ᐊᑑᑎᔭᐅᒍᓐᓇᑐᖅ ᑐᓴᕐᑎᓯᒍᒪᔪᓄᑦ ᐱᖁᔭᕐᑎᒍᑦ 
ᑲᒪᒋᔭᑦᓴᕆᖕᖏᑲᓗᐊᕈᓂᐅᒃ. 

ᑭᓇᑐᐃᓐᓇᓕᒫᖅ ᑖᒃᑯᓂᖓ ᐊᓪᓚᓯᒪᔪᓂᒃ ᓱᓕᖕᖏᓂᕃᔪᖅ  
ᐸᓯᔭᑦᓴᕈᕐᑕᐅᒍᓐᓇᐳᖅ ᓯᖁᒥᑦᓯᓂᕋᕐᑕᐅᓗᓂ ᒪᓕᒐᕐᓂᒃ 
ᐊᑭᓕᕋᑦᓴᑖᕐᑕᐅᒍᑎᒋᒍᓐᓇᓂᐊᕐᓗᒋᑦ $250 ᑎᑭᓪᓗᒋᑦ $2,500. 

 
ᐱᓇᓱᒍᓰᑦ 
3A) ᐅᕕᒐᕐᑐᓕᕆᔩᑦ 
 ᑐᑭᒧᐊᑦᑎᓯᔨᖓᑦ 
  
 
 
 

ᐅᕕᒐᕐᑐᓕᕆᔩᑦ ᑐᑭᒧᐊᑦᑎᓯᔨᒋᒃ ᐅᑯᓇᓂ ᐅᖃᓚᐅᑎᓂ ᐅᖄᓚᕕᐅᒍᓐᓇᑑᒃ: 

a) ᑕᓯᐅᔭᕐᔪᐊᒥ – (819) 988-2191 

b) ᐅᖓᕙᒥ – (819) 964-2905 
ᑐᕃᓐᓇᕕᐅᒍᓐᓇᒥᔪᑦ ᓄᓇᓕᒻᒥ ᐃᓄᓕᕆᔩᑦ. 

 
 
4. ᒪᓕᒐᐅᑉ ᐊᑐᕐᑎᑕᐅᓂᖓ 

 
4.1 ᓯᕗᓂᖓᒍᑦ 
 ᒪᓕᒐᓕᐊᕆᔭ- 
 ᐅᖃᑦᑕᓯᒪᔪᑦ 
 

ᑖᓐᓇ ᒪᓕᒐᖅ ᑕᐅᕐᑎᒋᔭᐅᔪᖅ ᓯᕗᓂᖓᒍᑦ ᒪᓕᒐᓕᐊᕆᔭᐅᖃᑦᑕᓯᒪᔪᓕᒫᓄᑦ 
ᐃᓕᓐᓂᐊᓂᓕᕆᓂᕐᒥ. ᑕᒡᒎᓇᑦᓭᓇᕐᓗ, ᑲᒥᓴᓀᑦ ᒪᓕᒐᓕᐊᕆᓯᒪᔭᖏᓐᓂᒃ 
ᓲᓱᑦᓴᓯᐊᕐᓱᑎᒃ. ᒪᓕᒐᕐᓂᒃ ᑐᑭᑖᕈᑎᑎᒍᑦ ᐊᖏᕈᑎᐅᓯᒪᔪᖃᕐᐸᑦ, ᑖᒃᑯᓇᓂ ᒪᓕᒐᕐᓂ 
ᐅᖃᕐᑕᐅᓯᒪᔪᑦ ᑖᒃᑯᓇᓂ ᒪᓕᒐᕐᓂ ᐊᑐᓕᕐᑎᑕᐅᒐᔭᕐᑐᑦ  
ᑐᑭᓯᑦᓯᐊᖁᓪᓗᒍ ᐊᑐᐊᕐᓯᔪᖅ. 

4.2 ᑲᒪᒋᔭᖃᕐᑐᖅ ᐸᐸᑦᓯᔨᐅᑉ ᐃᑲᔪᕐᑎᖓ ᑖᒃᑯᓂᖓ ᒪᓕᒐᕐᓂᒃ ᐊᑐᕐᑕᐅᑎᑦᓯᒋᐊᖃᕐᐳᖅ.

 


